
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

স্বর্গ হইতে বিদায়




 



ম্লান হ’য়ে এল কণ্ঠে মন্দারমালিকা,

হে মহেন্দ্র, নির্ব্বাপিত জ্যোতির্ম্ময় টীকা

মলিন ললাটে;—পুণ্যবল হ’ল ক্ষীণ,

আজি মাের স্বর্গ হ’তে বিদায়ের দিন

হে দেব হে দেবীগণ! বৰ্ষ লক্ষশত

যাপন করেছি হর্ষে দেবতার মত

দেবলােকে। আজি শেষ বিচ্ছেদের ক্ষণে

লেশমাত্র অশ্রুরেখা স্বর্গের নয়নে

দেখে যাব এই আশা ছিল। শােকহীন

হৃদিহীন সুখস্বর্গভূমি, উদাসীন

চেয়ে আছে; লক্ষ লক্ষ বর্ষ তা’র

চক্ষের পলক নহে;—অশ্বত্থ শাখার

প্রান্ত হ’তে খসি’ গেলে জীর্ণতম পাতা

যতটুকু বাজে তা’র, ততটুকু ব্যথা

স্বর্গে নাহি লাগে, যবে মােরা শতশত

গৃহচ্যুত হতজ্যোতি নক্ষত্রের মত

	        এই পাতাটি অন্য কোনো ভাষায় উপলব্ধ নয়।

